
 

 

KENYATAAN MEDIA 

JABATAN ALAM SEKITAR NEGERI PAHANG 

 

SIASATAN KES ADUAN PENCEMARAN BAU DI KAWASAN 

PERUMAHAN BALOK PERDANA DAN SUNGAI BALOK, 

MUKIM SUNGAI KARANG, DAERAH KECIL GEBENG, 

KUANTAN PAHANG DARUL MAKMUR 

 

30 Ogos 2024, KUANTAN - Jabatan Alam Sekitar (JAS) telah 

menjalankan siasatan pada 27 - 29 Ogos 2024 susulan insiden 

pencemaran bau bahan kimia yang turut mendapat liputan 

meluas di media sosial. Hasil siasatan mendapati kehadiran bau 

yang kuat di kawasan tersebut serta adanya lapisan minyak di 

permukaan Sungai Balok.  

 

Pengujian "in-situ" di lokasi aduan mendapati kadar Oksigen 

Terlarut (Dissolved Oxygen, DO) adalah 0.42 mg/L dan rendah 

berbanding julat normal bagi kehidupan akuatik iaitu 4.0 - 6.0 

mg/L dan bacaan pH adalah 7.14 adalah normal. 

 

Berdasarkan maklumat lanjut daripada orang awam, JAS telah 

mengesan satu alur air berhampiran dengan Loji Rawatan 

Kumbahan (IWK) di kawasan Taman Balok Baru, disyaki telah 

dijadikan tapak pelupusan haram buangan terjadual 

berdasarkan buangan berminyak yang ditemui serta bau yang 

kuat dari lokasi tersebut. 

 

 



Semasa siasatan, sebanyak dua (2) botol sampel tanah 

tercemar dan air sungai telah diambil di lokasi aduan. Sampel 

tersebut telah dihantar ke Jabatan Kimia Malaysia bagi tujuan 

analisa lanjut. 

 

Siasatan masih diteruskan bagi mengenalpasti punca kejadian 

aduan pencemaran bau tersebut. Orang ramai yang mempunyai 

maklumat bagi insiden ini adalah dipohon untuk tampil bagi 

membantu siasatan. 

 

Sebarang aduan pencemaran boleh terus dilaporkan ke talian 

bebas tol JAS di 1-800-88-2727 atau emel ke 

aduan_k@doe.gov.my dan melalui portal e-aduan JAS di 

http://eaduan.doe.gov.my. 

 

Jabatan Alam Sekitar Negeri Pahang 

Dikeluarkan pada 30 Ogos 2024 

 

 

 


